











Adroddiad yr Archwilydd Cyffredinol a barn archwilio

Ardystiaf fy mod wedi cwblhau'r archwiliad o Ddatganiad Blynyddol Cyngor
Cymuned Dolgellau ar gyfer y flwyddyn a ddaeth i ben 31 Mawrth 2025. Cynhaliwyd
fy archwiliad ar ran Archwilydd Cyffredinol Cymru ac yn unol & gofynion Deddf
Archwilio Cyhoeddus (Cymru) 2004 (Deddf 2004) a chanllawiau a gyhoeddwyd gan
Archwilydd Cyffredinol Cymru.

Barn archwilio: Amodol

Heblaw am y materion a adroddir isod yn fy Sail ar Amod, ar sail fy archwiliad, yn fy

marn i nid oes unrhyw faterion wedi dod i'm sylw i roi achos i bryder bod, mewn

unrhyw agwedd materol, y wybodaeth a adroddir yn y Ffurflen Flynyddol hon:

o nid yw wedi'i baratoi yn unol ag arferion priodol;

o nad yw gofynion deddfwriaethol a rheoleiddiol perthnasol wedi'u bodloni;

o nid yw'n gyson a threfniadau llywodraethu'r Cyngor; a

o nad oes gan y Cyngor drefniadau priodol ar waith i sicrhau economi,
effeithlonrwydd ac effeithiolrwydd yn ei ddefnydd o adnoddau.

Sail ar Amod
Datganiad Llywodraethu Blynyddol

Yn fy marn i, nid yw'r Datganiad Llywodraethu Blynyddol yn gyson a rheolaethau
mewnol a threfniadau llywodraethu y Cyngor ar gyfer y flwyddyn:

o Honiad 2: Nid yw'r Cyngor wedi cyflawni ei rwymedigaeth o dan Ddeddf
Llywodraeth Leol ac Etholiadau (Cymru) 2021 i greu a chyhoeddi cynllun
hyfforddi ar gyfer aelodau. Mae'r Cyngor yn nodi ei fod yn defnyddio Cynllun
Hyfforddiant Cynhwysfawr Un Llais Cymru ac yn annog aelodau i fynychu
sesiynau hyfforddi perthnasol. Fodd bynnag, nid yw wedi paratoi a chyhoeddi
cynllun.

Materion ac argymhellion eraill

Tynnaf sylw'r Cyngor at y materion a'r argymhellion canlynol nad ydynt yn effeithio ar
fy marn archwilio ond y dylai'r Cyngor fynd i'r afael & nhw.

Datganiad Llywodraethu Blynyddol

Mae'r Datganiad Llywodraethu Blynyddol yn nodi'r safonau gofynnol o lywodraethu
da a ddisgwylir gan y Cyngor.

Rwy'n tynnu sylw at:

o yr ymateb negyddol i Honiad 3: Cyhoeddi gwybodaeth yn electronig. Mae
cyhoeddi dogfennau perthnasol yn rhan hanfodol o dryloywder a llywodraethu
da.

o Nid yw'r Cyngor wedi darparu ymateb i honiad 9 (trefniadau ar gyfer arolygu
cyfrifon gan y cyhoedd o dan Ddeddf Archwilio Cyhoeddus (Cymru) 2004.
Cyhoeddodd y Cyngor yr hysbysiad archwilio gofynnol ond methodd a sicrhau
ei fod yn cydymffurfio &'r gofynion a nodir yn Rheoliadau Cyfrifon ac Archwilio
(Cymru) 2014

o Nid yw'r Cyngor wedi darparu ymateb i honiad 10 (Pwer Cymhwysedd
Cyffredinol (GPoC). Nid yw'r Cyngor yn gymwys i arfer GPoC gan nad yw'n
bodloni'r meini prawf a nodir yn Neddf LIywodraeth Leol ac Etholiadau (Cymru)
2021

Rydym yn argymell bod y Cyngor yn gwirio cyflawnrwydd a chywirdeb yr holl
honiadau a wneir, cyn iddo gymeradwyo'r ffurflen flynyddol bob blwyddyn.

Rydym hefyd yn argymell bod y Cyngor yn cymryd camau i sicrhau ei fod yn
cyhoeddi'r holl wybodaeth berthnasol ar wefan. mae'r Cyngor yn mynd i'r afael a'r
materion hyn er mwyn sicrhau y gall ddarparu ymatebion cadarnhaol yn y
blynyddoedd i ddod.

Nid oes unrhyw faterion pellach yr hoffwn eu tynnu at sylw'r Cyngor.

Dyddiad: 25/09/2025

Richard Harries, Cyfarwyddwr, Archwilio Cymru
Ar ran Archwilydd Cyffredinol Cymru ac ar ran Archwilydd Cyffredinol
Cymru

